
gueres de motifs humains qui nous portaffent 2 cefte
entreprife. On auoit dés lors femé de fort mauuais
bruits de nous par le pais: ce petit Sorcier faifoit
defia fonner bien haut qu’il auoit veu venir la maladie
du cofté du grand Lac: on ne parloit que d’vn capot
fuppofé, & empoifonné, difoit-on, par les Frangois,
& le Capitaine Aénons aunoit defia rapporté d’vn Sau-
uage de 1'lfle, que feu Monfieur de Champlain [99]
eftoit mort auec la refolution de ruiner tout le pais.
Outre cela, apres auoir afli{té les malades de noftre
Bourgade auec tant d’affiduité 'efpace d’vn mois, &
nous eftre ofté les morceaux de la bouche pour leur
donner, encor s’en trouuoit-il qui difoient que ce que
nous leur portions les faifoit mourir, & d’autres qui
nous voioient tous les iours tirer la graiffe des boii-
illons que nous leur preparions, qu’eux mefmes efti-
ment fort nuifible aux malades, adiouftoient, qu’il
n’y auoit pas dequoi nous auoir beaucoup d’obliga-
tion: que fi nous donnions quelque chofe aux ma-
lades, ce n’eftoit que ce que nous euffions ietté. Que
nous en referuions toufiours le meilleur pour nous:
que ce pot qui eftoit nuict & iour aupres de noftre
feu n’eftoit que pour amafler force graiffe, voila
comme ils parloient. Et enuiron ce temps-1a eftant
allé inftruire les petits enfans A I'ordinaire, van Sau-
uage me donna vn morceau de poiffon, & me fit ce
compliment, regarde, voild comme il faut faire,
quand on fe mefle de donner: vous autres vous eftes
des vilains, quand vous donnez de la viande, c’eft fi
peu qu'il n’y en a pas quafi pour en goufter: & ce
pendant {a cabane eftoit vne de celles qui auoient
plus de fuiet d’eftre fatisfaites de nos liberalitez:
[100] toutes ces mefcognoiffances nous font comme




